NOTA ASOCIACION GALEGA PARA A DEFENSA DA SANIDADE PUBLICA SOBRE A

COMPARECENCIA DA CONSELLEIRA DE SANIDADE EN PONTEVEDRA PARA XUSTIFICAR O

NOVO HOSPITAL

1.- Chama a atención a premura con que a Conselleira acodiu a Pontevedra para contestar persoalmente á reunión que a nosa Asociación

tivo co Concello de Pontevedra. Para preservar a sua imaxe utilizouse o

subterfugio dunha visita ao paralizado Centro de Saúde da Parda.

2.- Isto dános a oportunidade de informar á cidadanía de Pontevedra de

que unha das primeiras medidas deste goberno foi paralizar o Plan de

Mellora de AP que contemplaba crear, soamente neste ano, novas 61 prazas

na Atención Primaria de Pontevedra das que14 eran de médicos, 8 de

pediatría, 22 de enfermeiras, 8 de matronas, 5 traballadores sociais ou

4 fisioterapeutas. A esta paralización das melloras dos centros de

saúde, habería que engadir a volta ás limitacións na solicitudes de

probas diagnósticas aos médicos de familia ou a dotación do novo

equipamento previsto nos centros de saúde, pola brutal paralización dos

investimentos sanitarios co argumento da crise

3.- Por iso resúltanos paradoxal que, neste contexto de recortes de

gasto, preténdase arrumbar os 67 millóns de euros gastados na

remodelación de Montecelo, e máis paradoxal aínda que se faga en base a

unhas supostas deficiencias, como un deseño ríxido, sen posibilidades de

mellora e ampliación (que facía necesaria unha demolición previa); por

problemas de construción, por limitacións de espazo para crecer ou por

problemas de acceso. Pois ben, todo o mundo en Pontevedra debe saber que

esta obra proxectouna e realizou o actual xerente na súa etapa de

Conselleiro de Sanidade, o que supón asumir unha enorme responsabilidade

política por dispendio de recursos públicos.

Pero a realidade é que todos estes areguementos non deixan de ser máis

que unha serie de son falsidades como a falta de espazo para crecer,

cando que o Concello reservou máis de 300.000 metros cadrados para

futura ampliacións de Montecelo e ha prepuestazo máis de catro millóns

de euros para os garantir accesos adecuados ao centro.

4.- A Consellería pretende enganar, unha vez máis, á cidadáns de

Pontevedra paralizando por tempo indefinido a construción dun hospital

único absolutamente necesario para solucionar as disfuncionalidades da

actual situación. A margfinanción de Pontevedra evidencíase unha vez

máis en que as obras do Hospiotal de Vigo preténdense acometer este ano

mentres se aprazan sine die as do de Pontevedra.

5.- Para rematar sinalar que as camas do suposto novo hospital varían

segundo sexa quen compareza (300, 600 agora 730), o mesmo que os

esforzos por dicir que o novo hospital (cando se constrúa), será

público, e que están destinados a ocultar que se lle pretende regalar ao

sector privado. Os hospitais de financiamento privado multiplican o seu

custo final e deixan os centros en mans de construtoras, aseguradoras

sanitarias e bancos. Os exemplos son testarudos e mostran que os

hospitais construídos con participación privada son máis pequenos, teñen

menos persoal e presentan máis deficiencias que os construídos polo

sector público.

